
Raja Indradyutikritam Krishnanarayana Stotram

ತದ್ಭಕ್ತ್ಯಾಽನುಗ್ರಹಂ ಕುರ್ವನ್ ಸಾಕ್ಷಾತ್ ಕೃಷ್ಣನಾರಾಯಣಃ .
ಪ್ರಾದುರಾಸೀತ್ ಪೀತವಾಸಾಃ ಕಿಶೋರಶ್ಚ ಜಗನ್ಮಯಃ ..೨೦..

ಇಂದ್ರದ್ಯುತಿರ್ಹರಿಂ ವೀಕ್ಷ್ಯ ನೇಮೇ ತುಷ್ಟಾವ ತಂ ಪ್ರಭುಂ .

ಕೃಷ್ಣನಾರಾಯಣ ವಿಷ್ಣೋ ಪುರುಷೋತ್ತಮ ಕೇಶವ ..೨೧..

ಅನಾದಿಶ್ರೀಹರೇ ಸ್ವಾಮಿನ್ ಹೃಷೀಕೇಶ ಚ ತೇ ನಮಃ .
ವಿಶ್ವಾತ್ಮನ್ ಸೃಷ್ಟಿಕೃತ್ಕೃಷ್ಣಾನಂತಶಕ್ತೇ ಚ ತೇ ನಮಃ ..೨೨..

ನಿರ್ಗುಣಾನಂತದಿವ್ಯಾನಾಂ ಗುಣಾನಾಂ ಪೂರ್ಣಮೂರ್ತಿಕ .

ಜ್ಞಾನಗಮ್ಯ ಕೃಪಾಲಭ್ಯ ಪುರುಷೋತ್ತಮ ತೇ ನಮಃ ..೨೩..

ಅನಂತಮೂರ್ತಯೇ ತುಭ್ಯಂ ನಮೋಽಸ್ತ್ವಾನಂದರೂಪಿಣೇ .

ನಮಸ್ತೇ ಪರಮೇಶಾಯ ಬ್ರಹ್ಮಣೇ ಪರಮಾತ್ಮನೇ ..೨೪..

ತ್ವಂ ಪಿತಾ ಸರ್ವಭೂತಾನಾಂ ಮಾತಾ ಬಂಧುಃ ಸುಹೃತ್ಸಖಾ .

ತ್ವಮಕ್ಷರಂ ಪರಂ ಧಾಮ ಚಿನ್ಮಾತ್ರಂ ವ್ಯೋಮ ವೈ ಬೃಹತ್ ..೨೫..

ಸರ್ವಸ್ಯಾಧಾರಮವ್ಯಕ್ತಮನಂತಂ ತಮಸಃ ಪರಂ .

ತ್ವಾಂ ಪಶ್ಯಂತಿ ಪರಾತ್ಮಾನಂ ಜ್ಞಾನದೀಪೇನ ಸೇವಕಾಃ ..೨೬..

ಪ್ರಪದ್ಯೇ ತಂ ಭವೇದ್ರೂಪಂ ಸಚ್ಚಿದಾನಂದವಿಗ್ರಹಂ .

ಯತ್ರಾಸ್ತೇ ಭಗವಾಁಸ್ತದ್ವೈ  ಶ್ರೀಹರೇಃ ಪರಮಂ ಪದಂ ..೨೭..

ತ್ವಮೇವ ನಯಸಿ ಶ್ರೀಮತ್ಕೃಷ್ಣನಾರಾಯಣಪ್ರಭೋ .

ಜ್ಞಾನಂ ದೇಹಿ ಪದಂ ದೇಹಿ ತ್ವನ್ಮಾಯಾ ಮಾ ಪ್ರದೇಹಿ ಮೇ ..೨೮..

ಇತ್ಯುಕ್ತ್ವಾ ಪ್ರಪತಂತಂ ತಂ ಪಾದಯೋಃ ಸ್ವಕರೇಣ ಹ .

ಪಸ್ಪರ್ಶ ಪ್ರಹಸನ್ ಕೃಷ್ಣನಾರಾಯಣಃ ಪುನಃ ಪುನಃ ..೨೯..

ಇತಿ ಶ್ರೀಲಕ್ಷ್ಮೀನಾರಾಯಣೀಯಸಂಹಿತಾ . ಖಂಡ ೨. ಅಧ್ಯಾಯ ೭೧-

ಅಧ್ಯಾಯಾಂತರ್ಗತಂ
ರಾಜಾ ಇಂದ್ರದ್ಯುತಿಕೃತಂ ಕೃಷ್ಣನಾರಾಯಣಸ್ತೋತ್ರಂ ಸಂಪೂರ್ಣಂ .

ಲಕ್ಷ್ಮೀನಾರಾಯಣೀಯಸಂಹಿತಾ .ಖಂಡ ೨.ಅಧ್ಯಾಯ ೭೧/೨೦-೨೯..

